
ԱՄՓՈՓԱԹԵՐԹ

«ՕՐԵՆՍԴՐՈՒԹՅԱՆ ԿԱՐԳԱՎՈՐՄԱՆ ԱԶԳԱՅԻՆ ԿԵՆՏՐՈՆ» 

ՀԻՄՆԱԴՐԱՄ ՍՏԵՂԾԵԼՈՒ, ՀԻՄՆԱԴՐԱՄԻ ԿԱՆՈՆԱԴՐՈՒԹՅՈՒՆԸ ԵՎ ՀՈԳԱԲԱՐՁՈՒՆԵՐԻ ԽՈՐՀՐԴԻ ԿԱԶՄԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ՈՒ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ «ՕՐԵՆՍԴՐՈՒԹՅԱՆ ԿԱՐԳԱՎՈՐՄԱՆ ԱԶԳԱՅԻՆ ԿԵՆՏՐՈՆ» ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ» ՊԵՏԱԿԱՆ ՀԻՄՆԱՐԿԸ ԼՈՒԾԱՐԵԼՈՒ ՄԱՍԻՆ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները 

	Հայաստանի Հանրապետության

Ֆինանսների նախարարություն

09.03.2016թ. N 01/82-2/8685-16

	ՀՀ ֆինանսների նախարարությունը «Օրենսդրության կարգավորման ազգային կենտրոն» հիմնադրամ ստեղծելու, Հայաստանի Հանրապետության 2016 թվականի պե​տական բյուջեում վերաբաշխում ու փո​փոխություններ, Հայաստանի Հանրապետության կառավա​րութ​յան 2015 թվականի դեկտեմբերի 24-ի N 1555-Ն որոշման մեջ փոփոխություններ կատարելու, Հայաստանի Հանրապետության կառա​վա​րութ​յան աշխատակազմին գումար հատկացնելու և Հայաստանի Հանրա​պե​տութ​յան կառա​վա​րության աշխատակազմի «Օրենս​դրության կարգավորման ազգային կենտրոն» ծրագրերի իրականացման գրասենյակ» պե​տա​կան հիմնարկը լուծարելու մասին» ՀՀ կա​ռա​վա​րության որոշման նա​խա​գծի լրամշակված տար​բերակի (այսուհետ` Նախագիծ) վերաբերյալ հայտնում է հետևյալը.

1. Հիմք ընդունելով «Իրավական ակտերի մասին» ՀՀ օրենքի (այսուհետ` Օրենք)  43-րդ հոդվածի 4-րդ մասը` Նախագծի նախաբանում անհրաժեշտ է նշել իրավական ակտի կրճատ անվանումը:

2. Հիմք ընդունելով Օրենքի 40-րդ հոդ​վա​ծի 1-ին մասը, ինչպես նաև Նախագծի 2-րդ կետը` անհրաժեշտ է խմբագրել Նախագծի վեր​նագիրը:
3. Նախագծի 2-րդ կետում, ինչպես նաև N2 հավելվածի վերնագրում նշված «առաջին ան​հատական կազմը» բառերն անհրաժեշտ է փո​խարինել «անհատական կազմը» բառերով:
4. Հիմք ընդունելով «Հիմնադրամների մա​սին» ՀՀ օրենքի 2-րդ հոդվածի պահանջները` Նախագծի 2-րդ կետով հաստատվող կա​նո​նա​դրության (այսուհետ` Կանոնադրություն) 2-րդ կետում նշված «Սահմանադրությամբ,» բառից հետո առաջարկում ենք լրացնել «Հիմ​նա​դրամ​ների մասին» Հայաստանի Հանրապետության օրենքի,» բառերը: 
5. Կանոնադրության 4-րդ կետում նշված «արտերկրում» բառն անհրաժեշտ է փոխարինել «օտարերկրյա պետություններում» բառերով՝ նկա​տի ունենալով «Հիմնադրամների մասին» ՀՀ օրենքի պահանջները:
6. Կանոնադրության 15-րդ կետի հա​մա​րա​կալումն անհրաժեշտ է համապատասխանեցնել Օրենքի 41-րդ հոդվածի 4-րդ մասի պա​հանջ​նե​րին:
7. Առաջարկում ենք խմբագրել Կա​նո​նա​դրութ​յան 14-րդ և 15-րդ կետերը, քանի որ նշված կետերը կարգավորում են նույնանման հարաբերություններ:

8. Առաջարկում ենք հանել Կա​նո​նա​դրութ​յան 16-րդ կետը, քանի որ բովանդակային առու​մով այն կրկնում է Կանոնադրության 24-րդ կե​տին: 

9. Կանոնադրության 24-րդ կետի 2-րդ են​թակետով նախատեսված ձեռնարկատիրական գործունեության տեսակի կապակցությամբ հայտնում ենք, որ «Հիմնադրամների մասին» ՀՀ օրենքի 19-րդ հոդվածի 1-ին մասին հա​մա​ձայն` հիմնադրամը կարող է ձեռ​նար​կա​տի​րա​կան գործունեություն իրականացնել միայն այն դեպքերում, երբ դա ծառայում է այն նպատակների իրականացմանը, որոնց համար նա ստեղծվել է և համապատասխանում է այդ նպատակներին:
10. Կանոնադրության 26-րդ կետի 2-րդ են​թակետն առաջարկում ենք համապատասխանեցնել «Հիմնադրամների մասին» ՀՀ օրենքի 39-րդ հոդվածի պահանջներին: 

11. Կանոնադրության 27-րդ կետի 2-րդ են​թակետով որպես հիմնադրամի մարմին նա​խա​տեսված է հիմնադրամի տնօրենը: Սակայն Նա​խագծի 3-րդ կետում ժամանակավոր պաշտոնակատար նախատեսվում է նշանակել որպես հիմնադրամի գործադիր տնօրեն: Հետ​ևաբար, հիմք ընդունելով  «Հիմնադրամների մասին» ՀՀ օրենքի 21-րդ հոդվածի 1-ին մասի 2-րդ կետը, անհրաժեշտ է որպես հիմնադրամի մարմին նախատեսել կա՛մ տնօրենին, կա՛մ գոր​ծադիր տնօրենին: 

12. Կանոնադրության 30-րդ կետի հա​մա​ձայն` Խորհրդի անդամի լիազորության դա​դար​ման դեպքում նրա փոխարեն նոր անդամ նշա​նակ​վում է նախկին անդամի պաշտոնում նոր նշանակում կատարվելուց հետո 10 օրվա ընթացքում: Այս դեպքում Խորհրդի ան​հա​տական կազմը հաստատում է խորհրդի նա​խա​գահը: Վերը նշված կարգավորումը հակասում է «Հիմնադրամների մասին» ՀՀ օրենքի 23-րդ հոդվածի 3-րդ մասի պահանջներին, որի հա​մա​ձայն` Հոգաբարձուների խորհրդի անդամի լիա​զորությունը դադարելու դեպքում նրա փոխարեն նոր անդամ նշանակվում է նախկին անդամի նշանակման կարգով, ոչ ուշ, քան հոգաբարձուների խորհրդի անդամի թափուր տեղ առաջանալու մասին կառավարչի ծանուցումն ստանալու օրվանից հետո` 30 օրվա ընթացքում: Հոգաբարձուների խորհրդի անդամի թափուր տեղ առաջանալու մասին տեղեկացված լինելու օրվանից ոչ ուշ, քան 10 օրվա ընթացքում հիմնադրամի կառավարիչը տեղեկացնում է հիմնադիրներին, հոգա​բար​ձու​ների խորհրդի անդամներին նշանակած ան​ձանց կամ մարմիններին, հիմնադրամի մար​միններին: Հետևաբար, անհրաժեշտ է վերացնել առկա հակասությունը:
13. Կանոնադրության 33-րդ կետի 6-րդ են​թակետում նշված «կնքում է» բառից առաջ առաջարկում ենք լրացնել «սահմանված կարգով» բառերը:

14. Կանոնադրության 33-րդ կետի 10-րդ են​թակետում նշված «աշխատանքի նշանակում» բառերն առաջարկում ենք փոխարինել «աշխատանքի է ընդունում» բառերով:
15. Կանոնադրության 36-րդ կետի հա​մա​ձայն` Խորհրդի որոշումներն ընդունվում են նիստին մասնակցող անդամների ձայների մեծա​մասնությամբ՝ բացառությամբ օրենքով կամ սույն կանոնադրության 34-րդ կետով նախատեսված դեպքերի: Առաջարկում ենք Կանոնադրությամբ նախատեսել նաև, թե վերը նշված բացառությամբ նախատեսված դեպ​քե-րում ձայների ինչ քանակությամբ պետք է Խորհրդի որոշումներն ընդունվեն: 
16. Կանոնադրության 44-րդ կետի հա​մա-ձայն` Խորհրդի նիստերի արձա​նա-գրութ​յունների և որոշումների նախագծերի վերջ​նա​կան տարբերակները համաձայնեցվում են խորհրդի անդամների հետ, որից հետո դրանք ստորագրում են խորհրդի նախագահը և քար​տուղարը: Սակայն «Հիմնադրամների մասին» ՀՀ օրենքի 28-րդ հոդվածի 1-ին մասը սահ​մա​նում է, որ արձանագրությունը ստորագրում են տվյալ նիստին մասնակցող հիմնադրամի մարմնի բոլոր անդամները:
17. Կանոնադրության 45-րդ կետում նշված «միացման և միաձուլման ձևով» բառերն առա​ջարկում ենք փոխարինել «միացման կամ այլ հիմնադրամի հետ միաձուլման ձևով» բառերով: 
18. Անհրաժեշտ է շտկել Կանո​նա​դրութ​յան կետերի համարակալման հերթա​կա​նութ​յու​նը, ինչպես նաև Նախագծի 2-րդ կետով հաս​տատվող N 2 հավելվածի համարակալումը հա​մապատասխանեցնել Օրենքի 41-րդ հոդվածի 4-րդ մասի պահանջներին:
19.Նկատի ունենալով Նախագծին կից ներ​կա-յացված NN 3, 4 հավելվածների փոփոխությունները, անհրաժեշտ է նախատեսել նաև Նախագծով կից հավելվածներ՝ ՀՀ կառա​վարության 2015 թվականի դեկտեմբերի 24-ի N 1555-Ն որոշման NN 11 և 12 հավելվածների մեջ փոփոխություններ կատարելու վերաբերյալ:

20.Նախագծի 9-րդ կետի և Նախագծին կից ներկայացված NN 3, 4 հավելվածների գու​մար​ները անհրաժեշտ է համապատասխանեցնել միմյանց:
21.Նախագծի NN 3, 4 հավելվածներում աղյուսակների վերևի մասում անհրաժեշտ է ավելացնել «Ցուցանիշների փոփոխություն (ավելացումները բերված են դրական նշանով, իսկ նվազեցումները` փակագծերով)» բառերը:

Ելնելով վերոգրյալից հայտնում ենք, որ ներկայացված նախագիծը լրամշակման անհրաժեշտություն ունի:

	1. Ընդունվել է:
2. Ընդունվել է:

3. Ընդունվել է:

4. Ընդունվել է:

5. Ընդունվել է:

6. Ընդունվել է:

7. Ընդունվել է:

8. Ընդունվել է:

9. Ընդունվել է:

10. Ընդունվել է:

11. Ընդունվել է:

12. Ընդունվել է:

13. Ընդունվել է:

14. Ընդունվել է:

15. Ընդունվել է:

16. Ընդունվել է:

17. Ընդունվել է:

18. Ընդունվել է:


	

	Հայաստանի Հանրապետության արդարադատության նախարարություն

25.02.2016թ. N 01/14/2035-16
	     Ներկայացված ՀՀ կառավարության որոշման նախագծի համաձայն` նախատեսվում է լուծարել Հայաստանի Հանրապետության կառավարության աշխատակազմի «Օրենս​դրության կարգավորման ազգային կենտրոն» ծրագրերի իրականացման գրասենյակ» պե​տական հիմնարկը և ստեղծել «Օրենսդրության կարգավորման ազգային կենտրոն հիմնադրամ, որի հիմնական նպատակներն են՝
1/ Հայաստանի Հանրապետության գոր​ծա​րար միջավայրին և շուկայական տնտեսության զարգացմանը Հայաստանի Հանրապետության օրենսդրական դաշտում առկա խոչընդոտող դրույթների վերացման, պետության կողմից քա​ղա​քացիներին մատուցվող ծառայությունների բարելավման և պարզեցման, այս ոլորտներում գործող նորմատիվ իրավական ակտերի գույքագրման, դա​սա​կարգ​ման աշխատանքների, ինչպես նաև կարգավորող իրավական ակտերի կրճատ​ման, պարզեցման, մասնավորապես, դրանցով սահմանված տնտեսապես ոչ արդյունավետ, աշխատատար, ծախսատար և աննպատակահարմար մեխանիզմների կրճատմանն ուղղված առաջարկությունների փաթեթի, այդ թվում, դրա կիրառման արդյունքի ֆինանսական գնահատականի, նախապատրաստումը և Հայաստանի Հանրապետության կառավարության քննարկմանը ներկայացնելը,
2/ սոցիալական և տնտեսական զարգացման, շրջակա միջավայրի, բնակչության բարեկեցության և առողջության վրա էական ազդեցության ունեցող գործող, ինչպես նաև առաջարկվող իրավական ակտերի բազմաոլորտային ազդեցության գնահատման իրականացումը, այդ թվում, կարգավորումներով պայմանավորված պետական, գործարար միջավայրի և բնակչության ծախսերի և համապատասխան ազդեցությունների (տնտեսական զարգացման, մրցակցության պաշտպանման, ֆինանսական, սոցիալական, բնակչության առողջության, շրջակա միջավայրի, ինչպես նաև կոռուպցիոն ռիսկերի)  գնահատելը,
3/ պետական կառավարման համակարգի ուսումնասիրությունը, դրա  գործառույթների և կազմակերպական կառուցվածքի հստակեցմանը վերաբերող առաջարկությունների նախապատրաստումը, 
4/ պետական կառավարման և տեղական ինքնակառավարման մարմինների գործառույթների ուսումնասիրությունը այդ մարմինների գործառույթների հստակեցման վերաբերյալ առաջարկությունների ներկայացումը: 

Վերոնշյալ դրույթները, որոնք վերաբերում են տարբեր բնագավառներում հիմնադրամի կողմից ազդեցության գնահատման իրականացմանը, հակասում են «Իրավական ակտերի մասին» ՀՀ օրենքի 27.1-րդ հոդվածի դրույթներին, որոնց համաձայն՝ հիշյալ օրենքի հիման վրա իրավական ակտերի կարգավորման ազդեցության գնահատումները տրվում են լիազոր մարմինների կողմից, որոնք այդ գործառույթներն իրականացնում են ունենալով համապատասխան ներուժ, մասնավորապես՝ մասնագետներ, որոշակի մեթոդաբանություն և այլն:
Այդ առումով անհրաժեշտ է նկատի ունենալ, որ Հայաստանի Հանրապետության  կառավարության 2002 թվականի նոյեմբերի 28-ի «Հայաստանի Հանրապետության ար​դա​րա​դատության նախարարության աշխատակազմ» պետական կառավարչական հիմնարկ ստեղ​ծելու մասին, Հայաստանի Հանրապետության արդարադատության նախարարության կա​նո​նա​դրությունը և աշխատակազմի կառուցվածքը հաստատելու մասին» N 1917-Ն որոշմամբ հաստատված կանոնադրության 7-րդ և 8-րդ կետերով ՀՀ օրենսդրության կատա​րե​լա​գործման ու համակարգման ապահովումը նշված է որպես ՀՀ արդարադատության նա​խա​րարության խնդիր և նպատակ, իսկ Հայաստանի Հանրապետության օրենս​դրութ​յան կատարելագործման վերաբերյալ առա​ջար​կությունների ու իրավական ակտերի նա​խա​գծերի մշակումը՝ որպես նախարարության գործառույթ: Օրենսդրության մշակումն ու դրա համար վերլուծությունների իրականացումն ունի ռազմավարական նշանակություն իրավական պետության կայացման խնդիր ունեցող Հայաստանի Հանրապետության համար և հանդիսանում է ՀՀ արդարադատության նախարարության կարևորագույն գոր​ծա​ռույթ​ներից մեկը, որը կոչված է Հայաստանի Հանրապետության իրավական համակարգի զարգացումն ապահովելու նպատակով ստեղծելու օրենսդրություն մշակելու իրավական մշակույթ, զարգացնելու օրենսդրություն մշակելու իրավական մեթոդաբանություն, ձևավորելու օրենսդրություն մշակող և վերլուծող փորձառու կադրերի խումբ, օրենսդրություն մշակելու իրավական և կազմակերպական պայմաններ՝ ազգային և համամարդկային իրավական արժեհամակարգին հաղորդակից: Oրենսդրության կատարելագործումը համար​վում է պետության առանցքային խնդիրներից, և առավել նպատակահարմար է այն իրա​կանացնել համապատասխան գիտական ներուժ ունեցող կառույցի միջոցով, որը կիրականացնի բացառապես օրենսդրության կատա​րելագործմանն ուղղված գործունեություն: 

Հարկ է փաստել, որ Հայաստանի Հան​րապետությունում օրենսդրության մշակումից, հաստատումից  և կիրառման մեջ դնելուց հետո դրա նկատմամբ որևէ մշտադիտարկում չի իրականացվում: Արդյունքում, Հայաստանի Հանրապետությունում դեռևս գործում են այնպիսի իրավական ակտեր, որոնք ոչ միայն չեն համապատասխանում արդի օրենսդրության պահանջներին, այլև հակասում են Հայաստանի Հանրապետության Սահմանադրությանը, մի​ջազգային պայմանագրերով Հայաստանի Հանրապետության կողմից ստանձնած պար​տավորություններին և այլ իրավական ակտերին: 
Ճյուղային նախարարությունները հաճախ առանց խորը վերլուծության մշակում են այնպիսի իրավական ակտեր, որոնք, անհիմն ծավալուն են, մշակված չեն միատեսակ ձևով և ոճով, հակասում են Հայաստանի Հանրա​պետության Սահմանադրությանը և օրենք​ներին: 

Հետևապես, լուրջ հիմնավորման կարիք ունի նույնանման գործունեության նպատակներ ունեցող «Օրենսդրության կարգավորման ազգային կենտրոն հիմնադրամ» ստեղծելու անհրաժեշտությունը, քանի որ Հայաստանի Հանրապետության  կառավարության 2002 թվականի նոյեմբերի 28-ի N 1917-Ն որոշմամբ ՀՀ օրենսդրության կատարելագործման ու համակարգման ապահովման, ինչպես նաև Հայաստանի Հանրապետության օրենս​դրության կատարելագործման վերաբերյալ առաջարկությունների ու իրավական ակտերի նախագծերի մշակման գործառույթներն արդեն իսկ վերապահված են ՀՀ արդարադատության նախարարությանը:

Այդ առումով գտնում ենք, որ Հայաստանի Հանրապետությունում կենտրո​նացված կարգով օրենսդրության կատա​րելագործման գործընթացի իրագործումն առավել նպատակահարմար է իրականացնել ՀՀ օրենսդրությամբ արդեն իսկ նման լիազորությամբ օժտված և համապատասխան գիտական ներուժ ունեցող կառույցի, մասնավորապես՝ ՀՀ արդարադատության նախարարության միջոցով, որը կիրականացնի օրենսդրության վերանայման արդյունքում դրանց կրճատման, հստակեցման և պարզեցմանն ուղղված աշխատանքների և ծրագրերի իրականացման գործառույթն անխտիր բոլոր ոլորտներում, կապահովի միասնական մոտեցումն օրենսդրության մշակման և մշտադիտարկման ոլորտում, օրենսդրության վերլուծություններ, համե​մատական ուսումնասիրություններ իրավունքի ոլորտում, գիտական վերլուծություններ և այլն:

Հարկ է նշել նաև, որ դեռևս 2014 թվականից ՀՀ կառավարության կողմից հավանության է արժանացել ՀՀ արդարադատության նախարարության կողմից ներկայացված «Օրենսդրության կատա​րելագործման և իրավական հետա​զոտությունների կենտրոն» պետական ոչ առևտրային կազմակերպություն ստեղծելու գաղափարը, որը սակայն, չի իրագործվել ֆինանսական միջոցների բացակայության պատճառով: 

Հարկ է նշել, որ ներկայումս մի շարք միջազգային կազմակերպությունների հետ ձեռք բերված նախնական պայմա​նա​վոր​վա-ծությունների համաձայն նախատեսվում է իրականացնել հիշյալ հարցի ֆինանսական ապահովվածությունը:
	Չի ընդունվել:

